
«Երեխայի իրավունքների պաշտպանության 2022 թվականի տարեկան ծրագիրը և միջոցառումների ցանկը հաստատելու մասին» ՀՀ կառավարության որոշման նախագծի

	1. ՀՀ պաշտպանության նախարարություն
	29.07.2021 թ․

	
	N ՊՆ/01/3781-2021 գրություն

	 1. Դիտողություններ և առաջարկություններ չկան։
	 Ընդունվել է։

	2. ՀՀ մարդու իրավունքների պաշտպանի գրասենյակ
	02.08.2021թ.

	
	N 01/13.3/3525-21 գրություն

	1․ Նախագծի 1-ին կետ 2-րդ ենթակետով սահմանված Հավելված 2-ի 3-րդ կետով սահմանվում է երեխաների շուրջօրյա խնամքի բնակչության սոցիալական պաշտպանության հաստատությունների 18-23 տարեկան շրջանավարտների համար  բնակարանների վարձակալության միջոցառում, որի վերստուգելի ցուցանիշ է սահմանված ծրագրի շրջանակներում աջակցություն տրամադրում 4 շահառուի: 
Այս պարագայում հարց է առաջանում, թե ինչպես է սահմանվել ընդամենը 4 շահառու տվյալ միջոցառման համար. արդյոք կարիքի ուսումնասիրություն է իրականացվել, պարզվել է, թե քանի բնակարանի անհրաժեշտություն կա, և դրա պարագայում է սահմանվել քանակական այդ ցուցիչը, թե նման ցուցիչի սահմանումն այլ գործոնով է պայմանավորված: Նշյալ հարցերի վերաբերյալ տվյալներ ներառված չեն նաև Նախագծի 1-ին կետի 1-ին ենթակետով սահմանված Երեխաների իրավունքների պաշտպանության 2022 թվականի տարեկան ծրագրում կամ Նախագծի հիմնավորմամբ: 
Միջոցառումների կարիքահեն սկզբունքի ապահովման նպատակով առաջարկում ենք միջոցառման շահառուների քանակն ավելացնել կամ հիմնավորել ընդամենը 4 շահառու սահմանելու պատճառը:
	1․ Ընդունվել է։ Նախագծում նշվել է, որ բնակարանների վարձակալության ծրագիրն իրականացվում է առկա ֆինանասական միջոցների շրջանակներում, հետևաբար 4 շահառուի ընտրությունը ոչ թե ուսումնասիրության, առկա շրջանավարտների թվից ելնելով է ամրագրվել՝ այլ ինչպես վերը նշվել է առկա ֆինանսական միջոցներից։ 
Նշված ծրագրից զատ, մշակման փուլում է գտնվում սոցիալական բնակարանային ռազմավարությունը, որտեղ ևս նախատեսվում է անդրադառնալ մանկատան շրջանավարտների բնակարանային ապահովման հարցին։

	2․Հավելվածի «Կրթության, գիտության, մշակույթի և սպորտի նախարարություն» բաժնում սահմանված միջոցառումների համար վերստուգելի չափանիշներում բացակայում են քանակական ցուցիչները: Օրինակ 21, 22 կամ 23 և այլ կետերով նախատեսված միջոցառումների համար վերստուգելի չափանիշների ցանկում ակնկալվում է քանակական տվյալների ներառում, բայց դրանք բացակայում են: Նույն կերպ «ՀՀ Տավուշի մարզպետարան» բաժնում նախատեսված միջոցառումների համար վերստուգելի չափանիշների ցանկում քանակական ցուցիչները բացակայում են: 
Գործնականում միջոցառումների կատարողականի արդյունավետության բարձրացման, ինչպես նաև անհստակությունից առաջացած հնարավոր խնդիրներից խուսափելու համար՝ առաջարկում ենք Հավելվածի վերոնշյալ բաժիններում բոլոր միջոցառումների համար հստակ սահմանել վերստուգելի չափանիշների չափելի քանակական ցուցիչներ: 
	Ընդունվել է մասամբ։ ՀՀ կրթության, գիտության, մշակույթի և սպորտի նախարարության կողմից ավելացվել են քանակական տվյալները։
 Հաշվի առնելով այն, որ միայն ՀՀ Տավուշի մարզպետարանի կողմից առաջադրված միջոցառումներում չէ, որ սահմանվել են ոչ քանակական ցուցանիշներ/այդպիսիք առկա են նաև մյուս մարզերի պարագայում ևս/՝ տվյալ բաժնում փոփոխություն չի իրականացվել, ավելին՝ մարզպետարանների հետ ծրագրի կազմման փուլում իրականացված քննարկման ժամանակ՝ ինչպես Տավուշի մարզպետարանի, այնպես էլ մնացյալ մարզերի կողմից նշվել է, որ ներկայում չեն կարող որոշ միջոցառումների համար սահմանել քանակական ցուցանիշներ։ Հաշվի առնելով այն, որ առաջին անգամ է մարզպետարանների կողմից ներկայացվում երեխաների իրավունքների պաշտպանության տարեկան ծրագրի շրջանակներում կատարման ենթակա միջոցառումներ՝ պայմանավորվածություն է ձեռք բերվել 2022 թվականի ցուցանիշները հաշվի առնելով 2023 թվականին սահմանել արդեն ամբողջությամբ քանակական ցուցանիշներ։ Վերը նշվածից զատ՝ մարզպետարանների կողմից սահմանված միջոցառումներում առկա են նաև այնպիսիք, որոնք կանխատեսելի չեն և քանակական ցուցանիշ սահմանել հնարավոր չէ, ինչպես օրինակ առանց ծնողական խնամքի մնացած երեխաների հաշվառում, ԿԱՊԿՈՒ երեխաների վկայագրում և այլն։

	2. Հավելվածի 47-րդ կետով նախատեսված ՝ «իրազեկման ակցիաների կազմակերպում ավագ դպրոցների աշակերտների համար  ռազմական կրթության և զինծառայողների սոցիալական և առողջապահական արտոնությունների վերաբերյալ» միջոցառման վերստուգելի ցուցանիշ է սահմանված զինվորական ծառայության գրավչության բարձրացումը:
Հարկ է նկատել, որ նման որոշակիությունից զուրկ ցուցանիշի սահմանումը կարող է խնդրահարույց լինել գործնականում միջոցառման կատարողականի արդյունքների մշտադիտարկման և գնահատման իրականացման համար:  Ուստի՝ առաջարկում ենք Հավելվածի 47-րդ կետով նախատեսված միջոցառման վերստուգելի ցուցանիշը խմբագրել՝ սահմանելով հստակ չափելի ցուցիչներ: 

	Ընդունվել է։ ՊՆ-ի կողմից ցուցանիշը փոփոխվել է։

	3. ՀՀ ֆինանսների նախարարություն
	28.07.2021 թ․

	
	N 01/8-3/12035-2021 գրություն

	 1. Առաջարկում ենք Նախագծի նախաբանից հանել ՀՀ վարչապետի 2020 թվականի հունվարի 9-ի N 5-Ա որոշմամբ հաստատված հավելվածի 48-րդ կետին կատարված հղումը, քանի որ այն վերաբերում է երեխայի իրավունքների պաշտպանության 2021 թվականի տարեկան ծրագրի նախագծին:
	 Ընդունվել է։
Խմբագրվել է։

	2. Նախագծի N 2 հավելվածի 19, 22, 58, 59, 60, 100, 102, 103, 104, 107, 108, 109, 110, 112, 114, 116, 117, 118, 120, 122, 136, 139 141 կետերի «Ֆինանսավորման աղբյուրը» սյունակից անհրաժեշտ է հանել «ՀՀ պետական բյուջե» բառերը, ինչպես նաև հանել 28, 35, 37-44, 85, 95, 156 կետերը, քանի որ այդ կետերով նշված միջոցառումների իրականացման համար ՀՀ 2022-2024թթ. պետական միջնաժամկետ ծախսերի ծրագրով համապատասխան միջոցներ նախատեսված չեն:
Առաջարկում ենք  նաև Նախագծի N 2 հավելվածի 26-րդ, 27-րդ, 29-րդ, 30-րդ և 34-րդ կետերի «Ֆինանսավորման աղբյուրը» սյունակից հանել «(դրամաշնորհային ծրագրերի միջոցով)» բառերը:
	Ընդունվել է։
Խմբագրվել է։

	3. Միաժամանակ, առաջարկում ենք ձեռնպահ մնալ ընթացիկ ծախսերի գծով լրացուցիչ պարտավորություններ սահմանող նախաձեռնություններից:
	Ընդունվել է։
Խմբագրվել է։

	4. ՀՀ էկոնոմիկայի նախարարություն
	26.07.2021 թ.

	1. 
	N 01/10617-2021 գրություն

	Առաջարկություններ և դիտողություններ չկան։
	Ընդունվել է։

	5. ՀՀ տարածքային կառավարման և ենթակառուցվածքների նախարարություն
	23.07.2021 թ.

	2. 
	N ՍՊ/15.4/18789-2021 գրություն

	Առաջարկություններ և դիտողություններ չկան։
	Ընդունվել է։

	6. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	22.07.2021 թ․ 


	
	N /51.1/24599-2021
գրություն

	Հավելված 2-ի 53-րդ և 54-րդ կետերով նախատեսված Առողջապահական և աշխատանքի տեսչական մարմնի կողմից իրականացվող իրազեկմանն ուղղված միջոցառումների նկարագիրը առաջարկում եմ ներառել նաև «Երեխայի իրավունքների պաշտպանության 2022 թվականի տարեկան ծրագիր» Հավելված 1-ում 47-րդ կետով հետևյալ խմբագրությամբ.
«47. Կկանխարգելվի երեխաների ներգրավումը աշխատանքի վատթարագույն ձևերում, գործատուները և աշխատող երեխաները իրազեկված կլինեն իրենց իրավունքների և պարտականությունների մասին, ինչպես նաև կբարձրանա մարդկանց աշխատանքային իրավունքների և աշխատատեղում անվտանգ աշխատանքային պայմանների մասին իրազեկվածությունը:»:
	Ընդունվել է։
Խմբագրվել է։

	7. ՀՀ կրթության, գիտության, մշակույթի և սպորտի նախարարություն
	20.07.2021 թ.

	8. 
	 N 01/21/15593-2021 գրություն

	1․ Հավելված N 2-ից առաջարկում եմ հանել «28», «35» և «37-44» միջոցառումները, քանի որ նախատեսվել, բայց չեն ներառվել ՀՀ 2022 թվականի պետական բյուջեում։
	 Ընդունվել է։
Խմբագրվել է։

	9. ՀՀ առողջապահության նախարարություն
	20.07.2021 թ.

	1. 
	N ԱԱ/03.2/15379-2021 գրություն

	1․ Դիտողություններ և առաջարկություններ չկան։
	Ընդունվել է։
Խմբագրվել է։

	10. ՀՀ ոստիկանություն
	19.07.2021 թ․

	1. 
	N 1/21/46654-21 գրություն

	1․ Դիտողություններ և առաջարկություններ չկան։
	Ընդունվել է։
Խմբագրվել է։

	11. ՀՀ արտակարգ իրավիճակների նախարարություն
	21.07.2021 թ․

	2. 
	N 01/01.4/3725-2021 գրություն

	1․ Դիտողություններ և առաջարկություններ չկան։
	Ընդունվել է։
Խմբագրվել է։

	11․ Հանրային քննարկման արդյունքներ
	30.07.2021թ․

	1․ Դիտողություններ և առաջարկություններ չեն ստացվել
	Ընդունվել է։
Խմբագրվել է։

	12.ՀՀ արդարադատության նախարարություն 
	N 01/27.0.01/26564-2021

	
	26.08.2021 թ.

	1. «Երեխայի իրավունքների մասին» օրենքի (այսուհետ՝ օրենքի) 34-րդ հոդվածով սահմանված է երեխայի իրավունքների պաշտպանության տարեկան ծրագրի բովանդակությունը (ինչ է ներառում այն): Այս առումով հարկ է նշել, որ «Երեխայի իրավունքների պաշտպանության 2022 թվականի տարեկան ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով հաստատվող N 1 հավելվածն (այսուհետ՝ Հավելված N 1) անհրաժեշտ է համապատասխանեցնել օրենքի 34-րդ հոդվածի դրույթներին, քանի որ հիշյալ հավելվածում ներառված չեն օրինակ՝ ծրագրի կատարման սկզբունքները, նախատեսված աշխատանքների իրականացման առաջնահերթությունները, երեխայի իրավունքների պաշտպանության աշխատանքների իրականացման և դրանց ֆինանսավորման (այդ թվում` օտարերկրյա պետություններից և միջազգային կազմակերպություններից ստացված օգնությունների հաշվին) գործընթացի վերահսկողության կարգը և այլն:
	Ընդունվել է մասամբ։
Երեխայի իրավունքների պաշտպանության աշխատանքների իրականացման և դրանց ֆինանսավորման (այդ թվում` օտարերկրյա պետություններից և միջազգային կազմակերպություններից ստացված օգնությունների հաշվին) գործընթացի վերահսկողության կարգ չի սահմանվել հաշվի առնելով այն, որ պետական ծրագրերի շրջանակներում տրամադրվող ֆինանսավորումը պետական բյուջեի շրջանակներում է իրականացվում, իսկ հասարակական կազմակերպությունների կողմից ներդրումների նկատմամբ ֆինանսական մոնիթորինգն իրականացվում է տվյալ կազմակերպությունների ներքին կանոնակարգերի համապատասխան։
Հաշվի առնելով այն, որ «Երեխայի իրավունքների մասին» ՀՀ օրենքը ներկայում լրամշակվում է՝ փոփոխություններ են նախատեսվում նաև տարեկան ծրագրի բովանդակությանը ներկայացվող պահանջներում։

	1. Հավելված N 1-ի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 11-րդ մասի պահանջներին, համաձայն որոնց՝ նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով: Մասնավորապես՝ Հավելված N 1-ի 5-րդ և 9-րդ կետերին պետք է հաջորդեն համապատասխանաբար 6-րդ և 10-րդ, այլ ոչ թե 5.1-ին և 9.1-ին կետերը:
	Ընդունվել է։
Խմբագրվել է։

	1. Նախագծի 1-ին կետի 2-րդ ենթակետով հաստատվող N 2 հավելվածի (այսուհետ՝ Հավելված N 2) «Վերստուգելի չափանիշ» սյունակում բացակայում է վերստուգիչ չափանիշի սահմանման վերաբերյալ միասնական ու արդյունավետ մոտեցումը բոլոր մարմինների կողմից, ինչը հետագայում կարող է խնդիրների ու անորոշության տեղիք տալ գործողությունների կատարման նկատմամբ վերահսկողություն իրականացնող մարմնի համար: Վերստուգելի չափանիշներն էական նշանակություն ունեն միջոցառումների արդյունքների որակական գնահատման համար, հետևաբար պետք է կատարողական հստակություն ապահովեն: Մինչդեռ, «Վերստուգելի չափանիշ» սյունակում, որպես կանոն, մարմինների կողմից նշված են այնպիսի արդյունքներ, որոնք կա՛մ անորոշ են (օրինակ՝ «ՀՀ Գեղարքունիքի մարզպետարան» բաժնի 86-րդ կետում), կա՛մ խիստ սահմանափակ են (օրինակ՝ «ՀՀ Արարատի մարզպետարան» բաժնի 72-րդ կետում): Վերջին պարագայում անհասկանալի է, թե ինչպես է որոշվել, օրինակ, կյանքի դժվարին իրավիճակում հայտնված երեխաների մուտքը հաստատություն կանխելու դեպքերի հստակ քանակը: Առաջարկում ենք հստակ կամ մոտավոր թվային ցուցանիշ նշելու փոխարեն յուրաքանչյուր միջոցառման համար սահմանել միջակայքային արդյունք, որը կօգնի ինչպես դրանց իրականացման համար պատասխանատու մարմիններին, այնպես էլ մոնիթորինգ իրականացնող մարմիններին իրականացնել պատշաճ գնահատում:
	Ընդունվել է։ ՀՀ մարզպտարանների կողմից վերանայվել է ծրագրերը համապատասխան նշված դիտարկումների, չորս մարզերի միջոցառումներում իրականացվել են փոփոխություններ։

	1. Հավելված N 2-ի 17-րդ կետում անհրաժեշտ է լրացնել «Ֆինանսավորման աղբյուրը» սյունակը: Բացի այդ, Հավելված N 2-ի «Պատասխանատու կատարողը» և «Ֆինանսավորման աղբյուրը» սյունակներն անհրաժեշտ է խմբագրել՝ ապահովելով դրանցում նշված պետական մարմինների անվանումների և ֆինանսավորման աղբյուրների միատեսակ եզրութաբանությունը (օրինակ՝ անհրաժեշտ է բացել «ՀՀ ԿԳՄՍՆ» հապավումը):
	Ընդունվել է։
Խմբագրվել է։

	1. Հավելված N 2-ի 18-րդ կետում նշված՝ «մինչև 19 տարեկան անչափահասների» և «մինչև 19 տարեկան բոլոր անչափահասների» բառերն առաջարկում ենք փոխարինել համապատասխանաբար՝ «մինչև 19 տարեկան անչափահասների և չափահասների» բառերով, քանի որ ՀՀ օրենսդրության համաձայն՝ անձը չափահաս է դառնում 18 տարեկան դառնալու պահից:
	Ընդունվել է։
Խմբագրվել է։

	13.ՀՀ վարչապետի աշխատակազմի իրավաբանական վարչություն 
	

	
	16.09.2021 թ.

	«Երեխայի իրավունքների մասին» օրենքի (այսուհետ՝ Օրենք) 34-րդ հոդվածով սահմանված է երեխայի իրավունքների պաշտպանության տարեկան ծրագրի բովանդակությունը: Մինչդեռ, նախագծում ներառված չէ Օրենքի 34-րդ հոդվածի 1-ին մասի ե) կետով նախատեսված երեխայի իրավունքների պաշտպանության աշխատանքների իրականացման և դրանց ֆինանսավորման (այդ թվում` օտարերկրյա պետություններից և միջազգային կազմակերպություններից ստացված օգնությունների հաշվին) գործընթացի վերահսկողության կարգը:

	Չի ընդունվել։
Երեխայի իրավունքների պաշտպանության աշխատանքների իրականացման և դրանց ֆինանսավորման (այդ թվում` օտարերկրյա պետություններից և միջազգային կազմակերպություններից ստացված օգնությունների հաշվին) գործընթացի վերահսկողության կարգ չի սահմանվել հաշվի առնելով այն, որ պետական ծրագրերի շրջանակներում տրամադրվող ֆինանսավորումը պետական բյուջեի շրջանակներում է իրականացվում, իսկ հասարակական կազմակերպությունների կողմից ներդրումների նկատմամբ ֆինանսական մոնիթորինգն իրականացվում է տվյալ կազմակերպությունների ներքին կանոնակարգերի համապատասխան։
Հաշվի առնելով այն, որ «Երեխայի իրավունքների մասին» ՀՀ օրենքը ներկայում լրամշակվում է՝ փոփոխություններ են նախատեսվում նաև տարեկան ծրագրի բովանդակությանը ներկայացվող պահանջներում՝ այդ թվում նշված պահանջի մասով, որը երբևէ չի կիրառվել։

	2.Նախագծի 1-ին հավելվածի 10-րդ կետի համաձայն՝ ծրագրի խնդիրներից է երեխաների իրավունքների պաշտպանության ոլորտի օրենսդրության արդյունավետության գնահատում: Մինչդեռ, նախագծի 2-րդ հավելվածում նշված խնդրի ապահովմանն ուղղված միջոցառում նախատեսված չէ:
	Ընդունվել է։
Խմբագրվել է։



